
Nuusbrief van Bougainvilla Aftreeoord / Newsletter of Bougainvilla Retirement Village  Nr. 64.  OKT. ‘22 – NOV.’22 

 

UIT DIE VOORSITTER SE PEN 

Hoekom bly ons in ’n aftree-oord? 

Hoekom nie in ’n meenthuiskompleks nie? Hoekom nie in ’n ouetehuis nie? 

Hoekom nie maar net in ’n straat in een van die stad se woonbuurte nie?  

Hoekom nie op ’n plot nie? Hoekom nie meer op ’n plaas nie? 

Ons aftree-oord is ’n kompleks vir mense ouer as 50 wat onafhanklik kan en wil leef. 

Ons soek veiligheid en ons oord bied 24/7 bemande sekuriteit.  

Ons hoef nie self te reël of te betaal vir elektriese heinings, alarmstelsels,  

omheining en ook nie om te sien na die onderhoud daarvan nie. 

Ons oord se eenhede het veselkonneksies vir die internet “uncapped, unshaped and unthrottled” teen so min as 

R218.50 per maand. 

Ons oord bied u ’n kommersiële DSTV pakket teen R384 per maand (in pleks van meer as R900) wat ALLE 

sportkanale, Kyknet, Via en ’n verdere 60 plus TV kanale asook ongeveer 60 Radiokanale bevat.  

Ons het ’n kliniek met ons oordsuster waar ons bloeddruk, cholesterol en suiker kan laat toets op terrein. 

Ons het ’n kiosk op terrein vir enkele van die mees basiese benodigdhede en ook snoeperye. 

Ons het ’n koffiewinkel op ons terrein met onder andere heerlike cuppucinnos, koek en ook ontbyt. 

Ons het ‘n eie maandelikse mark waar ’n groot verskeidenheid lekkernye, klere en ander items te koop is. 

Ons het ’n paniekknoppie in elke eenheid vir noodgevalle. 

Ons het ’n eetsaal waar maaltye bedien word en ook funksies en danse aangebied word. 

Maaltye kan ook tuis afgelewer word. 

Daar is ’n ambulans op ons terrein gestasioneer. 

Ons het ’n Dr. spreekkamer en wagkamer. Ook Dr. huisbesoeke is beskikbaar. Fisioterapie en maatskaplike werker 

ook beskibaar. 

Ons het ons eie haarsalon en ons eie skoonheidssalon. 

Ons kan dag en nag veilig deur ons hele oord stap. 

Ons het ’n biblioteek met ‘n wye verskeidenheid boeke, tydskrifte, en legkaarte. 

Ons het ’n bussie wat ’n paar maal per week mense winkels toe vat. 

Daar is ’n gemeenskapsaal wat vir inwoners gratis beskikbaar is vir speletjies, kerkdienste, bybelstudies, 

vergaderings, begrafnisse, privaatfunksies, verjaarsdae ens. 

Ons het ’n braaiarea gratis beskikbaar vir privaatfunksies. 

Ons het ons eie wassery op terrein wat’n groot verskeidenheid dienste aanbied, dit kan afgehaal en afgelewer word. 

Daar is ’n hoë kwaliteit sorgsentrum met 20 beddens op ons oord. 

Daar is tuisversorging vanuit die oord beskikbaar vanaf pille toedien tot 24 uur versorging en alles tussenin. 

Jou gras word gesny en die openbare tuine word onderhou. 

Die omgewing word skoon en netjies gehou. 

Straatbraaie word gereeld gehou en daar word heerlik gekuier. 

Die eiendomsversekering word deur die oord gereël 

Ons bouplanne is nou goedgekeur en ’n braaiarea onder dak sal gebou word, koffiewinkel sal na buite 
uitgebrei word. Daar is 5 GROOT stoepe in die diensentrum op 1ste en 2de verdieping wat toegebou gaan 
word. Baie nuwe moontlikhede sal hier beskikbaar kom soos miskien; Gym, Pooltafel, Tafeltennis, 
Veerpyltjies, Vergaderplekke, Stokperdjie areas ens. ens. Oor die benutting moet egter nog finaal besluit 
word. 

Ons wil vra dat ons inwoners ons fasiliteite so ver moontlik gebruik. Dit sal verseker dat ons nie uiteindelik maar 

net nog ’n meenthuiskompleks word of dalk selfs in ’n ouetehuis verander nie.  

Alle fasiliteite is nie gratis nie, maar ons spaar in ieder geval geld op vervoer (dink petrolprys) omdat dit op terrein 

beskikbaar is. 

Minder as 5 % van ons bevolking kan so’n luukse aftrede bekostig, waardeer dit, wees dankbaar en benut wat 

beskikbaar is, neem deel en maak nuwe vriende. Dit kan vir baie van ons die langste tyd op een adres in 

ons lewe word. Moenie vereensaam en sit en wag om dood te gaan nie. 

Al ons fasiliteite se voortbestaan, kwaliteit en selfs uitbreiding daarvan is afhanklik van al 

ons inwoners se ondersteuning en samewerking. 

Groete  
Jan Buter 
 

 

 

 

 

 

Die menings en kommentaar wat in hierdie blad verskyn is nie noodwendig diè van die redaksie, direksie of bestuursagent van Bougainvilla 

Aftree-oord nie. Die redaksie behou die reg voor om bydraes te korrigeer of te verkort. Nie alle berigte of foto’s wat ontvang word sal 

noodwendig geplaas word nie. Sommige mag oorstaan na ‘n volgende uitgawe. Indien die redaksie van mening is dat ‘n bydrae onvanpas is 

sal die berig nie geplaas word nie en die outeur sal sodanig in kennis gestel word. Geen produkte wat in INFORMANT geadverteer word, 

word onderskryf nie. Berigte en artikels kan gestuur word na Didi of Dana by ontvangs. 

 

Ons wil graag ’n kommissaris van ede in ons 

oord opspoor. Iemand wat op sy/haar eie 

voorwaardes en/of beskikbare tye beskikbaar 

sal wees om van ons inwoners behulpsaam te 

wees. 

Deur die afgelope 9 jaar moes ons gereeld die saal  
se stoele laat diens. Mens kan dan op hulle begin heen 
en weer beweeg soos hulle wankelrig word.  
Die boute raak los en val soms selfs heeltemal uit. 
Ons sit dan effens onrustig en vrees dat die stoel kan meegee. 
Dan diens ons hulle en maak sommer seker dat spinnekoppe 
en hul neste wat onder die sitplekke wegkruip verwyder word. 
Nou onlangs was daar weer ’n hele aantal stoele wat wankelrig  
geraak het. Henri Lloyd het aangebied om die stoele na te gaan. 
Hy het nie net vasgedraai nie, maar in volle detail die 
probleme geïdentifiseer, die nodige nuwe boute en 
wassers van korrekte dikte en lengte gekry.  
Hy het ALMAL deurgegaan, nie net die wat as wankelrig  
eenkant geplaas was nie.  
Groot dank aan Henri vir sy groot werk. 
Almal van ons sit nou weer rustiger en voel veiliger.                       Hier sit Henri, besig met die laastes van die 130 stoele.  

 

 

Aanstelling van Direkteur & 

Alternatiewe Direkteur 

Dit is vir ons aangenaam om aan te kondig 

dat 

 Mev. Magda van Zyl (Eenheid 147)  

aangestel is as ŉ Direkteur en  

Mnr. Bertus Pretorius (Eenheid 73) aangestel  

is as ŉ alternatiewe direkteur van Bougainvilla 

Aftree-Oord. 

Ons dra hiermee ons gelukwensing 

 oor aan die nuwe Direkteure met hulle  

aanstelling en wens hulle alle sterkte  

toe vir die jaar wat voorlê. 

                                                                                                                                             

  

Dis algemeen bekend dat ons sig en gehoor agteruitgaan met ouderdom. Brille word al meer 

algemeen en ook gehoorapparate neem toe. 

Min mense besef dat dieselfde agteruitgang ook plaasvind ten opsigte van ons reuk- en 

smaaksintuie. 

Soet moet al soeter en sout moet al souter om steeds die voordele van verbeterde smaak te 

kan ervaar. 

Terselfdertyd vereis hoë bloeddruk juis minder sout en diabetes vereis minder suiker. 

Daarom moet daar dikwels ’n moeilike keuse gemaak word tussen “smaakvolle” OF  

“gesonde” kos. 

Maar net nog een van ouer word se “frustrasies. 

Ons soek inwoners wat musiek kan 

maak, orrel klavier, trekklavier, 

kitaar, trompet of enigiets anders. 

Kom meld u aan sodat ons af en toe 

’n musiekaand kan reël. Saam met 

kuier en peuselhappies? 

Wat van ’n koor, daar is baie van ons 

mense wat ’n sangtalent het, iemand 

om die inisiatief te neem!!! Kom 

meld aan.(6107) 

 

Kanaal 

Werk aan die kanaal is 

suksesvol voltooi. 

Nou is ons reg vir die 

somer-reën. 

  Kan jy nou meer....... 

Die aap is uit die mou. Ant Stienie word 80. Behalwe vir die paar geraamtes in 

die Kas, is almal lief vir haar. Sy het egter geen kind of kraai nie. 

Ek praat met manlief want dit is sy suster.  Hy sit egter met ‘n mond vol 

tande. Ant Stienie moet ‘n geskenk kry. Ek is nog besig om met manlief te 

praat, toe knip hy ‘n uiltjie. Nog voor hy kon balke saag was die vet in die 

vuur.  

Ou koeie word uit die sloot gegrawe. Ek is nie onder ‘n kalkoen uitgebroei nie 

en besef elke huis het sy kruis.  

Ons begrawe die strydbyl en durf die pad aan dorp toe om die geskenk te 

gaan koop.  

Manlief laat nie Gras onder sy voete groei nie en stuur my  van bakboord na 

stuurboord. Ek laat my nie van stryk af bring nie en verduidelik aan hom ons 

soek wors in ‘n hondehok.  

Aan die einde kies manlief  ‘n geskenk. Ek weet sommer hy het vir homself ‘n 

kat in die sak gekoop. 

Ons ry huis toe en ek troos myself ‘n halwe eier is tog maar beter as ‘n leë 

dop.  

Magda Van Zyl 

Huis 143  

 

Gedagte vir die Dag 

Wees .......Gelukkig 

Wees .......dankbaar 

Wees ....... positief 

Vergewe en leef  

Onthou .......... 

Ons is almal hier vir 

ń rede . 

Magda Van Zyl  

Huis 143  

 

Foonnommers: 

Sorgsentrum  7020 

Sekuriteitshek  6363 

Kiosk   7024 

Kombuis  7018 

Haarsalon  7019 

Skoonheidsalon 7005 

Oordsuster  1127 

Herstelwerk  1128 

Wassery  7021 

Dstv probleme 012 333 7772 

Krag  083 225 0229 

Metro Fibre 087 151 4000 

 

 

Maak kontak met die kantoor: 

ricusgroenewald@csimanagement.co.za 

Dana@csimanagement.co.za 

Didi@csimanagement.co.za 

Of skakel 

7001/7002 of 7003(Ricus) 

mailto:ricusgroenewald@csimanagement.co.za
mailto:Dana@csimanagement.co.za
mailto:Didi@csimanagement.co.za

EENHEID NOEMNAAM VAN  EENHEID NOEMNAAM VAN 
166 DENISE PRINSLOO 5102 THOMS VAN RENSBURG 

63 KLEINTJIE TRUTER 5102 MAGRIETTA VAN RENSBURG 

63 IRENE TRUTER 1109 NIC BOTHA 

280 ELSA ERASMUS 2203 JOEY KOTZE 

22 JAN DU PLESSIS  2007 MARGERET VAN HUYSSTEEN 

22 PETRO  DU PLESSIS    

253 ADDY THEUNIS PRETORIUS    

BAIE WELKOM AAN DIE VOLGENDE PERSONE WAT VANAF 27 Julie 2022 BY 
BOUGAINVILLA INGETREK HET 
 

(INDIEN U NA 27/07/2022 INGETREK HET EN U NAAM VERSKYN NIE HIER NIE, KONTAK ONTVANGS) 

 

    

                                   

Welkom aan al ons nuwe inwoners.  

Dis ‘n voorreg om julle deel te maak van die Bougainvilla familie. 

Skakel in by die aktiwiteite en leer sodoende die mede inwoners beter ken. 

Almal van ons het ‘n paniek knoppie. Gebruik in geval van nood en onthou om die knoppie elke 6 maande te toets. 

Die interkom het 2 belangrike nommers. Ontvangs is 9 en sekuriteit 1126 of 6363. 

 Jy kan  boeke uitneem by die Biblioteek, asook legkaarte of net blaai deur die tydskrifte.  

Jy kan selfs by die kantoor ń bewys van adres (Fica) kry. Vat net jou ID saam. 

Die haar- en skoonheid salon is beskikbaar Dinsdae tot Vrydae. Maak jou afspraak betyds met jou eenheid nommer. 

Elektrisiteit koop ons sommer by die kantoor. Vat jou bankkaart en kragkaart. Kontant werk nie hier nie. 

Gaan doen gerus jou inkopies met die Oord se Bussie. Maandag en Donderdag- Kolonade,  Woensdag - Pick a Pay. 

Skryf jou naam betyds in die boek om jou plek te verseker. 

Die kuiers in die eetsaal is gesellig,  so ook die markte Dinsdae en groot mark een maal per maand. 

Nuwe inwoners is welkom om my te kontak vir enige iets waaroor julle onseker voel. 

Magda Van Zyl.  

Huis 143 

Paralimpiese Spele 

Die Olimpiese spele het voor verlede jaar plaasgevind. Kort daarna het die Paralimpiese spele aan die beurt gekom. 

Ons as gesin het die Olimpiese spele baie geniet en saam naweke graag daarna gekyk. Ons is en was nog altyd 

geïnteresseer gewees om na die sport te kyk op die T.V. Alle sport interesseer ons, veral rugby en atletiek. 

Een oggend het ons gekyk na die medaljeseremonie. Ai en was my hart seer. Die gestremdes wat deelgeneem het, 

was vol glimlaggies oor hul wonderlike prestasies. Soms het die trane vlak in hul oë gesit. Miskien van verbasing oor 

hul prestasie. Miskien dankbaarheid teenoor ŉ afrigter wat sy werk goed gedoen het of teenoor ouers, miskien 

lewensmaats of ander wat hul ondersteun het – hoe sal ons weet wat op daardie oomblik deur hul gedagtes gegaan 

het. Sekerlik ook dank aan hul Hemelse Vader wat alles vir hul moontlik gemaak het. Nee, ons weet nie waaraan hul 

op daardie oomblik gedink het nie . Hierdie deelnemers het almal ŉ probleem- sommige net een arm/hand of been. 

Sommige blind – ander gekluister aan rolstoele. Hoe dit ook al is, elkeen wat deelgeneem het, het ŉ spesifieke 

gebrek. Is dit nie wonderlik dat daar geleenthede is om aan verskeie sportsoorte deel te neem, om hulself te bewys 

nie. 

Skielik sien ek my eie kind wat voor my in sy rolstoel sit. ‘n Serebraal gestremde jong man. Ek besef dadelik hoe sterk 

hy is en hoe hy hom om ook in sy beperkte ruimte laat geld. ‘n Sterk jong man met besonderse vermoëns. Hy ry sy 

rolstoel ook dat die wiele sing. Ons spot altyd en sê hy is op Kyalami. 

Skielik wonder ek oor elke jongman en jongdame wat so presteer het. Mens kan nie help om te wonder wat is elkeen 

se lewensverhaal. Wonder oor ander ouers wat ook opofferings moes maak, aanmoedig en ondersteun om die 

talent van elke een te ontwikkel. Elkeen se storie of lewensverhaal is uniek. ‘n Mens bewonder hulle en is saam met 

hulle dankbaar. Die lewe is nie vir almal ewe maklik nie. Wat ons het is nie omdat ons so goed is nie, dis maar net 

geleen. So kom ons lewe almal ŉ dankbare lewe. Ons dink aan hulle wat moet kompenseer om die lewe ten volle te 

geniet. Is dit nie wonderlik nie? 

Sarie Groenewald 

Eenheid 210 

 

                                                                

 

 

 

 

 

 

 

 

 

 

Let’s learn what Scripture teaches us about hopelessness 

•  Psalm 147:11 The LORD values those who fear Him, those who put their hope in His faithful 

love. 

•  Psalm 39:7 And so, Lord, where do I put my hope? My only hope is in you. 

•  Romans 8:24-26 For in this hope we were saved. Now hope that is seen is not hope. For 

who hopes for what he sees? But if we hope for what we do not see, we wait for it with 

patience. Likewise the Spirit helps us in our weakness. For we do not know what to pray for 

as we ought, but the Spirit himself intercedes for us with groanings too deep for words. 

• Psalm 52:9 I will praise you forever, O God, for what you have done. I will trust in your good 

name in the presence of your faithful people. 

 

 

Dankbare hart 

Ingestuur deur Ria Andrews 

 

Ons eie WONDERboom 
 
 
 
 
 
 
 

  
 
 
 

     SKOK EN OORLOG                       VERWAGTING & TELEURSTELLING      EINDE EN VREDE 
 

Die boom se einde het aangebreek (die pessimis). So het almal gedink, maar die natuur is verstommend. Toe iemand 
die bas geënt het (die optimis), het meeste van ons nie gedink dit sou help nie.  
 
Baie was ongelukkig en teleurgesteld en het getreur oor die boom. Bure was kwaad vir mekaar. Inwoners het gekla, 
maar toe gebeur die amper ondenkbare! Die boom wys dat daar altyd hoop is. Dit word ’n simbool van 
deursettingsvermoë en ’n positiewe benadering. Maak die beste van ’n slegte saak. Dit help nie om te kla nie, maar 
skouer aan die wiel sit help beslis. 
Samewerking sal uiteindelik, soos met die boom, seëvier. 
 
Kom ons almal kyk ook positief na die lewe.  Dat die blare soms afval maar moed hou om staande te bly is een 
van die grootste positiewe dinge om te doen.  

 

 

NOOD KRAG IN WOONSTEL GANGE 

Die krag in die woonstel se gange is slegs vir nood mediese doeleindes.  

Geen karretjies (shop riders) mag in die gange gelaai word nie. 

Dit mag ook nie aangewend word om TV te kyk of wasgoed te was nie. 

Dit is slegs vir mediese toestelle tydens kragonderbrekings. 

  

 

 

'n VERJAARDAG WENS 

Lief Heksie, ek meen 

Lief Hesterkie gaan vandag lekker kossies eet innie dorp 

Om haar verjaardag te vier 

Fensie eetgery en porselyn bord 

Mes n vurk beter as hier 

Rara ra raaaa gaan die waiters dalk sing 

as hul hoor sy verjaar 

Net een baie sad sad ding 

Ek is ongelukkig nie daar….. geniet. 

Met erkenning aan (foute en weglatings soos ontvang) Babs Sione, vorige 

inwoner van Eenheid 1105 (oorlede 8.8.2022). 

Babs Sione het die vermoeë gehad om sommer sulke gediggies op die 

ingewing van die oomblik te maak. Hierdie is een van haar laaste 

gelukwensing-gediggies wat sy aan Hester gestuur het met haar verjaardag.   
                   


